
GOUVÈNÈ CUOMO ANONSE YON PLAN KONPLÈ POU AKSELERE DEVLOPMAN PWOJÈ ATLANTIC YARDS 

LA AK POU GARANTI LIVREZON ALÈ ALOKASYON PIBLIK YO 

 

Plan Gen Ladann Angajman pou Bati 2.250 Apatman Bon Mache disi Lane 2025 olyede 2035 

 

Gouvènè a Kreye Atlantic Yards Community Development Corporation, yon Konsèy Katòz Manm pral 

Kontwole ak Sipèvize Pwojè Atlantic Yards la epi Konseye Konsèy ESD a 

 

Gouvènè Andrew M. Cuomo jodi a te anonse yon plan konplè pou akselere devlopman Atlantic Yards, 

san bliye yon kalandriye akselere pou livrezon lojman bon mache. Nouvo plan an pral rakousi delè pou 

fini bati 2.250 apatmant bon mache sou dizan, nan lane 2025 olyede 2035. Anplis, kontra a pral kreye 

yon konsèy, Atlantic Yards Community Development Corporation, pou founi enfòmasyon sou 

devlopman, lojman ak enpak kominotè pandan tout reyalizasyon pwojè a.  

 

Vil New York, atravè Housing Development Corporation (HDC) li a, pral pote bourad lajan pou garanti 

livrezon de bilding lojman 100 pousan bon mache, sa ki fè yon total 590 inite pou pi piti, epi konstriksyon 

an pral kòmanse nan mwa desanm 2014.  

 

“Jodi a n ap mete devlopman Atlantic Yards sou pik li epi n ap akselere konstriksyon plizyè milye inite 

lojman bon mache nan Brooklyn,” te deklare Gouvènè Cuomo. “Eta New York ap founi yon plan ki pral 

garanti lojman esansyèl sa bati nan yon mannyè rapid ak efikas epi kominote a angaje nan chak etap 

pwojè a. Akò sa se yon viktwa pou eta a, epi sa ki pi enpòtan, pou moun Brooklyn ki pral finalman 

kòmanse wè konstriksyon bilding bon mache nan katye yo.” 

 

Majistra Bill de Blasio te di konsa, “Nou deside pou n lanse lojman bon mache nan Atlantic Yards. Epi 

nou fyè dèske nou travay ak Gouvènè Cuomo ak kowalisyon an ki te mete ansanm nan kominote sa pou 

fè pwojè a vanse nan pou tout bon. Akò a vle di de bilding 100 pousan bon mache pral soti nan tè apati 

lòt ane, ak plizyè inite kap sèvi plis kategori fanmi. Epi sa ki remakab la se lè w gade parapò ak premye 

bilding pwojè a, nou garanti prèske de fwa plis inite bon mache pou envestisman Vil nou an.” 

Prezidan Direktè Jeneral Empire State Development & Komisyonè Kenneth Adams te di konsa, “Nouvo 

akò sa se yon kokenn pa annavan nan pwojè Atlantic Yards la. Plan revize a garanti lojman bon mache 

nan Atlantic Yards pral sou dis lane pi bonè epi kominote a pral jwe yon pi gwo wòl. Mwen ta renmen 

rekonèt efò Gouvènè Cuomo, Majistra Bill de Blasio, Kongrèsman Hakeem Jeffries, Manm Asanble 

Walter Mosley, MaryAnne Gilmartin, Prezidan Direktè Jeneral Forest City Ratner Companies, Michelle de 

la Uz, Direktè Egzekitif Fifth Avenue Committee, Gib Veconi, Trezorye Prospect Heights Neighborhood 

Development Corporation ak gwoup kominotè yo te travay onon yo, kote tèt ansanm yo te abouti nan 

akò jounen jodi a.” 

 

Prezidan ak Direktè Jeneral MTA, Thomas F. Prendergast, te di konsa, “Nouvo akò ant MTA ak Forest 

City sa pi bon pou Long Island Rail Road, pi bon pou kominote a, epi pi bon pou tout moun ki pral 

benefisye nouvo devlopman kap genyen nan sa ki te pandan lontan yon magazen tout louvri nan mitan 

Brooklyn. MTA kontan li kapab ede fè amelyorasyon sa rive nan yon fason kap nan avantaj tout moun ki 

konsènen.” 

 

Kongrèsman Hakeem Jeffries te di konsa, “Atravè lidèchip Gouvènè Cuomo, kreyasyon Atlantic Yards 

Community Development Corporation pral ranfòse vwa kominote nou an epi garanti gwo patisipasyon 

nan avansman patenarya piblik-prive sa.” 

 

Manm Asanble Water Mosley te di konsa, “Pwojè Atlantic Yards la se yon pati definitif nan devlopman 

vil nou an – kap transfòme peyizaj Brooklyn epi bay chans pou pwofite leplis posib nan anviwonman 

iben konplèks nou an. Jounen jodi a, Pwojè a ap vanse nan bon direksyon pou satisfè bezwen ki genyen 

pou lojman bon mache nan yon dele 10 lane. Li pote tou sipèvizyon ki nesesè anpil la atravè yon sikisal ki 

gen ladann angajman kominotè. M espere kontinye sou wout pwogrè ak responsablite sa epitou garanti 

bezwen kominote nou yo pase anvan epi jwenn bon jan solisyon.” 

 

Manm Konsèy Laurie Cumbo, te di konsa, “Lojman bon mache se youn nan pi gwo defi Brooklyn epi akò 

sa ap pote solisyon pou li. M ap remèsye Gouvènè a, Majistra ak militan kominotè yo dèske yo te asire 

yo pwojè sa te byen reyalize. Mwen gen rekonesans pou tout manm kominote a ki goumen bon batay la 

pou Brooklyn rete Brooklyn.” 

 

Manm Konsèy Brad Lander te di konsa, “Se estraòdinè pou wè jan lojman abòdab, plis inite pou fanmi, 

ak responsablite piblik te gen yon koken akeserasyon nan Atlantic Yards. Felisitasyon pou tout patenè yo 

pou reyalizasyon pwogrè nan tèt ansanm sa pou yon fiti dinamik ki pa bliye pèsonn moun pou 

Brooklyn.” 

 

MaryAnne Gilmartin, Prezidan Direktè Egzekitif Forest City Ratner Companies te di konsa, “FCRC 

kontan anpil pou l envesti nan yon kalandriye akselere pou konstriksyon Atlantic Yards. Nou travay san 

pran souf pou vanse pwojè a. Ak nouvo patenè devlopman nou an Greenland USA ki vini jwenn nou, nou 

prevwa pou n kòmanse tout bilding rezidansyèl bon mache yo nan fen ane sa epi yon lòt nan mwa jen 

2015. Nou rekonèt nesesite kritik ki genyen pou pote lojman bon mache sou mache a epi nou fyè pou 

nou livre machandiz piblik sa ansanm ak eta nou an, vil nou an ak patenè kominotè nou yo. Jodi a se yon 

gwo jou pou pwojè Atlantic Yards la. Nou kontan anpil n ap vanse ak yon bon patenè, yon kalandriye 

konstriksyon dinamik ak yon pi patisipasyon kominotè pi solid.” 

 

Michelle de la Uz, Direktè Egzekitif Fifth Avenue Committee , te di konsa, “Chanjman yo ki fèt nan 

Brooklyn sou dis lane ki sot pase yo, tankou sa ki konsènen Atlantic Yards fè nou sezi epi pwomèt kokenn 

lojman bon mache ak opòtinite devlopman ekonomik, men tou yo menase divèsite nou pa ka kwè ki se 

karakteristik katye a ak Vil la anmenm tan. Akò sa ant gwoup kominotè BrooklynSpeaks, rezidan nan zòn 

nan, Eta New York ak Forest City se yon etap enpòtan nan devlopman Atlantic Yards. Sa pral ede nan 

garanti patisipasyon tout moun, transparans ak responsablite piblik ap fè pwojè a vanse.”  

 

Gib Veconi, Trezorye Prospect Heights Neighborhood Development Council, te di konsa, “Reyalite 

ekonomik pou rezolisyon kris lojman bon mache vil la pral ogmante demann patenarya piblik/prive 

menm jan ak pwojè Atlantic Yards la. Akò jodi a montre kominote ka travay ak Eta a pou rann devlopè 

responsab pou angajman yo anfavè popilasyon an. Sponsò BrooklynSpeaks yo santi yo konble dèske yo 

te kapab jwe yon wòl nan akselerasyon livrezon lojman bon mache nan Atlantic Yards, epi pral kontinye 

angaje Eta, Vil la ak devlopè yo nan yon mannyè konstriktif pandan n ap defann kòz rezidan nan 

kominote yo ki konsènen ak pwojè nan mwa ak ane kap vini yo.” 

 

Ismene Speliotis, Direktè Egzekitif, Mutual Housing Association of NY (MHANY), te di konsa, “MHANY, 

New York Communities for Change ak The Black Institute sipòte devlopman sa pandan plis pase dis lane 

epi te jwe yon wòl detèminan nan kreyasyon envestisman pou 2.250 inite lojman bon mache. 

Responsablite pou reyalizasyon envestisman sa plase anba kontwòl Community Benefit Agreement, kote 

òganizasyon nou yo ap patisipe. Jwenn alafen yon plas kote n ap vanse san rete sou akò dis lane sa pou 

yon pil ak yon pakèt fanmi kap travay di se bon nouvèl. M aplodi Gouvènè Cuomo, Majistra de Blasio ak 

ESD pou travay prese prese yo pou asire sa rive pou tout moun isit nan Brooklyn ki tap tann depi lontan 

yon kote bon mache pou viv eki vle anba lavil Brooklyn rete katye ki gen divèsite ekonomik ak ras ki 

reflete tout Brooklyn.” 

 

Reveran Clinton M Miller, Pastè Brown Memorial Baptist Church, te di konsa, “Akò sa se yon viktwa 

pou tout moun ki konsènen, avèk plizyè milye apatman bon mache ki pral genyen talè pou anpil fanmi ki 

renmen Brooklyn eki vle rete abite isit. Mwen fyè pou m kanpe ak Gouvènè a, Majistra, FCRC ak Fifth 

Ave Committee pou n sipòte kokenn akò enpòtan sa.” 

 

Byen bonè jodi a, Konsèy Empire State Development Corporation la te vote pou modifye pwojè Atlantik 

Yards la konsa: 

• Retire dis lane nan dele reyalizasyon an pou devlopè pwojè a ka bati tout lojman bon mache 

disi lane 2025, swa dis lane anvan dat limit 2035 ki te prevwa anvan. Devlopè pral peye domaj 

enterè ki prevwa pou tout inite lojman bon mache ki pa gentan konstwi nan nouvo dele a. 

• Garanti devlopman dirab lojman bon mache atravè yon demann pou devlopè pwojè yo bay 35 

pousan nan inite ki fini yo nan sit la kòm inite lojman bon mache jiskaske 1.050 inite lojman bon 

mache bati. Nouvo akò sa garanti livrezon inite bon mache pa anreta parapò ak kreyasyon inite 

nan pri mache a.  

• Angaje devlopè pwojè a pou yo kòmanse konstriksyon sou de bilding lojman bon mache nan 

mwa jen 2015. Se Housing Development Corporation Vil la kap jere lotri lojman bon mache a. 

Tout apatman yo pral distribiye atravè yon pwosesis lotri kote moun ap kalifye apati salè yo. 

• Kreye yon nouvo òganizasyon sikisal, Atlantic Yards Community Development Corporation, yon 

antite kap pote enfòmasyon sou devlopman, lojman, ak enpak kominotè atravè reyalizasyon 

pwojè a. 

 

ESD negosye plis egzijans strik ak devlopè yo nan kad Memorandum of Environmental Commitments 

(MEC) a. 

 

Men nouvote chanjman sa yo: 

• Yon kontwòl ak sipèvizyon pi sere manm pèsonèl On-Site Environmental Monitor (“OEM”), ki 

kouvri peryòd travay ki pa nan lè nòmal, ak yon egzijans pou OEM se yon konpayi konstriksyon 

oubyen konpayi jesyon konstriksyon deyò ki jwenn konsantman ESD; 

• Obligasyon pou OEM lan gen anpil esperyans jesyon konstriksyon nan Vil New York epi gen 

biwo l sou plas; 

• Obligasyon pou mete envestisman nan tout kontra sit yo ak egzekisyon rekou pou vyolasyon, 

tankou dwa pou pa peye oubyen kase kontra a si yo pa respekte l; 

• Nouvo egzijans strik pou diminye emisyon kap soti nan ekipman konstriksyon ki fonksyone ak 

dyezèl; 

• Egzijans ranfòsman pou founi fenèt doub vit ak vantilasyon pou rezidan kap sibi gwo bri akòz 

konstriksyon; 

• Egzijans pou gen yon Plan Jesyon Pousyè; 

• Pwotokòl bri pi strik pou ekipman konstriksyon, san bliye alam bakòp pou diminye bri;  

 

Anplis, Metropolitan Transportation Authority (MTA) semèn sa te apwouve yon nouvo plan pou akselere 

konstriksyon fondasyon bilding nan pak tren MTA Long Island Rail Road (LIRR) sou sit la, ki se yon etap 

enpòtan pou pèmèt Forest City kòmanse konstwi yon platfòm sou lakou a epi pèmèt fiti faz devlopman 

Atlantic Yards yo kòmanse. 

 

Forest City deja angaje l pou konstriksyon yon nouvo pak tren pèmanan sou sit la, ki pral kapab sèvi epi 

stoke plis tren lè LIRR kòmanse agrandi sèvis pou pwojè East Side Access (Ouvèti sou Kote Lès) li a. Delè 

pou konstriksyon pak pèmanan an pral pwolonje soti jen 2016 jiska desanm 2017 lè yo konsidere kantite 

travay anplis, ansanm ak gwo travay fouy ak lòt travay preparatwa ki deja fèt sou sit la. Aksyon Konsèy 

MTA a jou ki mèkredi a pèmèt Forest City konstwi fondasyon platfòm lan anmenm tan ak pak tren an, sa 

ki pral fè konstriksyon an vin pi efikas, diminye pètibasyon nan zòn vwazen yo, epi elimine konfli ant 

aktivite wout ray ak konstriksyon fondasyon platfòm. 

Pwojè Atlantic Yards la se yon pwojè $4.9 milya sou 22 ak tè, ki gen ladann Barclays Arena ki gen 18.000 

plas la, eki resevwa 300 evenman depi lè li louvri nan mwa septanm 2012, tankou NBA’s Brooklyn Nets, 

konsè ak lòt evenman; devlopman yon pak tren LIRR restriktire ak amelyore ak amelyorasyon nan 

enstalasyon souteren; devlopman 16 bilding pou itilize kòm kay, biwo ak komès epi petèt yon otèl, san 

bliye 6.430 apatman, kap gen ladann 4.500 inite pou lokasyon ak 2.250 inite (50 pousan) ki pral bon 

mache pou fanmi ki gen revni fèb, modere ak mwayen; epi kreyasyon uit ak espas louvri pou piblik la.  

### 

